
“Татарстан Республикасы территориясендә шәхси ярдәмче хуҗалыкларны үстерүгә дәүләт ярдәме турында” Татарстан Республикасы Законына үткәрелгән мониторг, шулай ук республика районнарында авыл хуҗалыгының эшлекле активлыгын арттыру һәм 2017 елгы конкурска йомгак ясау проблемалары буенча үткәрелгән зона семинар-киңәшмәләрнең нәтиҗәләре буенча өстәмә рәвештә закон белән ныгытуны таләп итә торган мәсьәләләр барлыгы ачыкланды.
Эшләү нәтиҗәләре буенча “Татарстан Республикасы территориясендә шәхси ярдәмче хуҗалыкларны үстерүгә дәүләт ярдәме турында” Татарстан Республикасы Законына, аңа теплицалар төзү, бакчалар утырту, өч яшьтән зуррак бияләр  асрау  өчен субсидияләр бирү өлешендә өстәмә кертү зарурлыгы килеп туды.  
Шулай итеп, закон проекты белән Татарстан Республикасы территориясендә авыл халкының эш белән тәэмин ителешен арттыруга һәм  матди хәлен яхшыртуга, азык-төлек базарын тотрыкландыруга ярдәм итүгә юнәлдерелгән шәхси ярдәмче хуҗалыкларны үстерүгә дәүләт ярдәменең  өстәмә  чараларын билгеләү тәэмин ителә. 


